Ustaz Md Abdu B. Sahak

Saidina Utsman bin
Affan, “Sifat Istigamah ialah
amal yang sangat ikhlas
hanya kerana Allah SWT.",
sedangkan pendapat dari
Saidina Ali bin Abu Thalib
dan Ibnu Abbas adalah
"Istigamah itu adalah
melaksanakan kewajipan-
kewaijipan".

Istigamah adalah sikap terpuji yang perlu
diamalkan oleh setiap individu Muslim. Sifat yang
mulia ini adalah salah satu daripada sifat yang
sangat dituntut oleh Islam. Allah berfirman
bermaksud: "Katakanlah (wahai Muhammad):
Sesungguhnya aku hanyalah seorang manusia

seperti kamu; diwahyukan kepadaku bahawa Tuhan
kamu hanyalah Tuhan yang Satu; maka hendaklah
kamu tetap teguh di atas jalan yang betul lurus (yang
membawa kepada mencapai keredaan-Nya), serta
pohonlah kepada-Nya mengampuni (dosa-dosa kamu
yang telah lalu) dan (ingatlah), kecelakaan besar bagi
orang yang menyengutukan-Nya (dengan sesuatu
yang lain)," (Surah Fussilat, ayat 6). Rasulullah SAW
bersabda bermaksud: "Katakanlah, aku beriman
dengan Allah kemudian teguhkan pendirian kamu."
(Hadis riwayat Muslim).

Istigamah adalah daya kekuatan yang diperlukan
sepanjang hayat manusia dalam melaksanakan
tuntutan Islam. la merangkumi amalan hati, lisan dan
anggota tubuh badan. Jelasnya, segala amalan yang
dapat dirumuskan dalam pengertian ibadah sama ada
fardu ain atau kifayah memerlukan Istiqamah. Ada
beberapa perkara yang boleh menjana sikap Istigamah
dalam diri setiap individu Muslim antaranya:

Kekuatan limu

Kekuatan ilmu adalah perkara utama dalam
menjana istigamah. Melalui iimu akan menumbuhkan
keyakinan dan keimanan yang kukuh. Oleh itu, ilmu
pengetahuan adalah perkara yang mesti dipelajari
terlebih dulu sebelum ibadah dapat dilakukan dengan
sempurna.

